
Абай атындағы ҚазҰПУ-ң ХАБАРШЫСЫ «Педагогика ғылымдары» сериясы, №1(77), 2023 ж. 

199 

МРНТИ 14.25.07                                                       https://doi.org/10.51889/1728-5496.2023.1.76.021                                         

 

А.К. Куспанова,
 1*

 А.С. Саванчиева,
1
 Г.М. Сабденалиева 

1 

 

1 
Абай атындағы Қазақ ұлттық педагогикалық университеті 

Алматы қ., Қазақстан 

 

БІЛІМ АЛУШЫЛАРДЫҢ КРЕАТИВТІ ОЙЛАУ ДАҒДЫЛАРЫН  

ҚАЛЫПТАСТЫРУ ЖОЛДАРЫ МЕН ФАКТОРЛАРЫ 

 

Аңдатпа 

Креативтілік – бұл әдеттен тыс идеяларды шығаруға және проблемаларды шешуге дайын, 

қалыптасқан ортақ дәстүрлі жолдардан тыс шығармашылық қабілет. Креативтілік – дарындылықтың 

тәуелсіз факторларының кӛрінісі. Креативті ойлау қабілеті білім және ғылым саласындағы жаңа 

ашылуларға сүйенеді. Ол стереотиптерді бұзады, үйлесімсіз біріктіреді, алгоритмдерге сүйенеді және 

осы негізде мүлдем жаңа нәрсе жасайды немесе шешілмейтін мәселелерді шешуге ұмтылады.  

Креативтілікті – шығармашылық процесін ұйымдастырудың технологиясы деп атауға болады.  

Бұл мақалада білім алушылардың шығармашылық (креативті) ойлау дағдыларын қалыптастыру 

жолдары мен оған әсер етуші бірнеше факторлар қатары ұсынылды. Креативті ойлау дағдысын 

қалыптастыруға әсер етуші факторларды талдау және зерттеу арқылы білім алушылардың креативті 

ойлау мүмкіндігін арттыруға болады. Білім алушылардың креативті ойлауы мен деңгейі және 

функционалдық сауаттылық сапасын қалыптастыру бойынша пайымдаған шетелдік ғалымдардың 

зерттеулер нәтижелері талданды және нақты факторлар анықталды, қорытынды берілді. Бұл ғылыми 

мақаланың мақсаты: білім алушылардың креативті ойлау дағдыларын қалыптастыру, креативті ойлау 

деңгейі  мен оған әсер етуші нақты факторлар шеңберінде зерттелген  ғылыми зерттеу жұмыстарына 

шолу, талдау  жасай отырып, тұжырымдау.  

Тҥйін сӛздер: білім беру, креативті ойлау, стандартты емес ойлау, оқыту әдістемесі, креативті 

ойлау философиясы, функционалдық сауаттылық, шығармашылық қабілет 

ПУТИ И ФАКТОРЫ ФОРМИРОВАНИЯ У ОБУЧАЮЩИХСЯ  

НАВЫКОВ КРЕАТИВНОГО МЫШЛЕНИЯ 

 

Аннотация 

Креативность – это творческая способность, выходящая за рамки сложившихся общих традиционных 

путей, готовая генерировать необычные идеи и решать проблемы. Креативность – проявление 

независимых факторов одаренности. Креативное мышление опирается на новые открытия в сфере 

образования и науки. Оно ломает стереотипы, интегрирует несовместимое, опирается на алгоритмы и на 

этой основе создает что-то совершенно новое или стремится к решению неразрешимых проблем. 

Креативность можно назвать технологией организации творческого процесса.  

В данной статье предложены пути формирования у обучающихся навыков творческого 

(креативного) мышления и ряд факторов, влияющих на него. Повысить способность обучающихся к 

креативному мышлению можно путем анализа и исследования факторов, влияющих на 

формирование навыков креативного мышления. Проанализированы результаты исследований 

зарубежных ученых по формированию креативного мышления, уровня и качества функциональной 

грамотности обучающихся, определены конкретные факторы, дано заключение. Цель данной 

научной статьи: формирование у обучающихся навыков креативного мышления, на основе обзора, 

анализа научно-исследовательских работ, изученных в рамках уровня креативного мышления и 

конкретных факторов, влияющих на него, сделать вывод. 

Ключевые слова: образование, креативное мышление, нестандартное мышление, методика 

обучения, философия креативного мышления, функциональная грамотность, творческая способность 

WAYS AND FACTORS OF FORMATION OF STUDENTS' 

 CREATIVE THINKING SKILLS 

 

Abstract 

Creativity is a creative ability that goes beyond the established common traditional ways, ready to 

generate unusual ideas and solve problems. Creativity is a manifestation of independent factors of giftedness. 

Creative thinking is based on new discoveries in the field of education and science. It breaks stereotypes, 

integrates the incompatible, relies on algorithms and on this basis creates something completely new or 

strives to solve unsolvable problems. Creativity can be called the technology of organizing the creative 

process. 

This article suggests ways of forming students' creative thinking skills and a number of factors 

influencing it. It is possible to increase the ability of students to creative thinking by analyzing and 

researching factors that influence the formation of creative thinking skills. The results of research by foreign 

scientists on the formation of creative thinking, the level and quality of functional literacy of students are 

analyzed, specific factors are identified, and a conclusion is given. The purpose of this scientific article: the 

formation of students' creative thinking skills, based on the review, analysis of research papers studied within 

the level of creative thinking and specific factors affecting it, to draw a conclusion. 

Keywords: education, creative thinking, non–standard thinking, teaching methods, philosophy of 

creative thinking, functional literacy, creative ability 

 
Кіріспе. Креативті ойлау мен оның деңгейіне әсер етуші факторларды ғалымдар бірнеше 

түрлерге бӛліп қарастыруда. Креативті ойлауды зерттеудегі басты проблема – тұжырымдаманың 

жалпы қабылданған анықтамасының болмауы, бұл ұғымға байланысты психолог-педагогтардың 

пікірі де жан-жақты. Шетелдік ғалымдар шығармашылық ойлауды әртүрлі жолдармен анықтап отыр. 

Алдымен, креативтілік адамның шығармашылық мүмкіндіктерін сипаттайтын жалпы қабілеттерінің 

түріне жататынын атап ӛткен жӛн [1]. Сондай-ақ, шығармашылық-интеллекттің бір жағы деген 

кӛзқарас бар [2]. 

Шығармашылық – білім алушының тың ойларды шығару және нәтижелерді ұсыну, проб-

лемаларды шешуде әдеттен тыс идеяларды шығару қабілеті. Шығармашылық – дарындылықтың 

тәуелсіз факторларының бірі. Білім алушы креативті ойлау барысында түрлі жаңа ашылуларға, 

ӛнерге, білімнің әртүрлі салаларындағы ғылыми жаңалықтарға сүйенеді. Сол арқылы ол қалыптасқан 

стереотиптерді бұза отырып, үйлесімсіз біріктіреді, алгоритмдерге сүйенеді және осы негізде мүлдем 

жаңа шығарма жасайды немесе шешілмейтін мәселелердің нәтижесін ұсынуы мүмкін. Креативтілік – 

шығармашылық процесін ұйымдастырудың негізгі технологиясы және ол шығармашылық үрдісті 

жетілдіре отырып оған бағыт береді.  

Қазіргі таңда талапқа сәйкес білім беру жүйесі қоғамның дамуынан қалыспауы керек және 

керісінше білім мен ғылым жүйесі қоғамды дамытушы күш болуы керек. Ал, қоғамның білімі, 

сауаттылығы мен мәдениет деңгейі – «мемлекеттің бейнесі» [3; 17]. Мектеп жасындағы білім 

алушыларға арналған халықаралық рейтингтердің барлығы креативті, сыни ойлауға бағытталған. 

Жан-жақты, терең білімді, дамыған, проблемаларды шешуші, мобильді оқушыны дамыту 

мақсатына жету үшін жеке тұлғаның шығармашылық әлеуетін дамытуға бағытталған тиісті 

бағдарламалар қажет. Қолданыстағы білім беру жүйесі оқушыны шығармашылық ойлауға бағыт-

тайтын жолдар мен әдістемелерді талап етеді.  Соған қарамастан білім беру деңгейі мен білім және 

сауаттылық деңгейі неге әр түрлі деген сұрақ туындайды. Білім беру жүйесінде білім алушыға 

бағытталған логикалық ойлау тәсіліне және білім беру процесінің ӛзіне баса назар аударылады және 

олар пәндер бойынша білім мен дағдылар, оқу тәжірибесін алуға бағытталады. Заманауи қоғам 

тұлғадан проблемаларды шешуге шығармашылық кӛзқарасты талап етеді [4].  

Қазіргі қоғамдағы ӛзгерістер жеке тұлғаның ӛзгеруімен тікелей байланысты. Тұлғаның ӛнімді 

ойлау тәсілін дамыту арқылы жеке шығармашылықты арттырады. Бұл мақалада келесідей міндеттер 

қарастырылды: баланың ойлау жүйесін қалыптастыру мен дамытуға әсер етуші факторлар; 

шығармашылық ойлау қабілетін жетілдіруге әсер етуші факторлар, адам дамуының тұжырым-

дамалары.   

Зерттеу материалдары мен әдістері. Креативті ойлауға дағдыландыру мектепке дейінгі және 

мектеп жасындағы кезеңдерде бастап қолға алынуы тиіс. Креативті ойлауға дағдыландыру Блум 

таксономиясынан тыс жоғары екі деңгейді қамтиды, олар: зерттеу, жобалық жұмыс және 

функционалдық сауаттылық. Сондықтан білім алушыларды шығармашылық ойлауға бағыт бағдар 

беру жұмысында оларды зерттеу және жобалық шараларға жұмылдыру аса маңызды. Зерттеу және 

жобалау қызметі білім алушылардың танымдық қажеттіліктерін толық қанағаттандырады.  

Білім алушылар зерттеу және жобалық жұмыстарды орындау арқылы ӛздерінің функционалдық 

сауаттылығын дамытады. Зерттеудің тиімді әдістерін меңгереді, ғылыми әдебиеттерге сүйене 

отырып, мәліметтерді салыстыруды үйренеді, ғылыми зерттеу нәтижелерін талдайды. Баланың 

шығамашылық ойлауының қалыптасуына әсер етуші факторларды ғалымдар әр түрлі болжайды. 

Креативті ойлауға әсер етуші факторларды ғалымдар бірнеше түрлерге бӛліп қарастыруда.  

Бұл зерттеу жұмысында креативті ойлау дағдыларын қалыптастыру мен оның деңгейіне әсер 

етуші басты факторлар бойынша жалпы түсініктер салыстырмалы сипатталды; мұнда шетелдік 

зерттеушілердің кӛзқарастары мен тұжырымдары, зерттеу қорытындылары талқыланды. Шығарма-

шылық ойлауға бағыттау арқылы білім алушылардың функционалдық сауаттылығын қалыптастыру 

барысындағы зерттеу немесе жоба жұмыстарындағы болуы мүмкін негізгі қателіктер мен 

кемшіліктерге талдау жасалды. Адамның дамуы және оның негізгі  тұжырымдамалары сипатталды. 

Баланың дамуы мен ойлау қабілетіне әсер етуші негізгі факторларға (тұқым қуалаушылық, орта және 

тәрбие) сипаттама берілді. Креативті ойлауды қалыптастыру мен оның деңгейіне әсер етуші негізгі 

және қосымша факторлар қатары талданды. Шетелдік ғалымдардың пайымдаулары мен кӛзқарас-

тары, зерттеу қорытындылары салыстырмалы түрде қарастырылды. Сонымен қатар, креативті 

ойлауға әсер етуші қосымша факторлар (отбасының әлеуметтік жағдайы, мұғалімнің рӛлі, сыныптағы 

белсенділік, топтасып оқу мен жазу, сандық оқыту технологияларын тиімді пайдалану) туралы 

шетелдік ғалымдардың зерттеу жұмыстарының қорытындылары берілді. Зерттеу жұмысы отандық 

және шетелдік ғалымдар мен ғылыми дереккӛздердегі білім алушылардың креативті ойлау 

дағдылары мен деңгейін қалыптастыру жолдары мен оған әсер етуші негізгі және қосымша 

факторларға берілген тұжырымдары мен қорытындыларына талдау жасай отырып, шолу мақала 

ретінде берілді. 

Нәтижелер және талқылау. Шығармашылық кӛптеген күнделікті әрекеттерде маңызды рӛл 

атқарады. Оның осы салалардың кейбіріндегі рӛлін елемеу оңай, ӛйткені ішінара «шығармашылық» 

сӛзі (немесе «шығармашылық» сын есімі) әртүрлі мінез-құлық пен әрекеттерді түсіндіруде жиі 

қолданылмайды. Шығармашылық, мысалы, тілде маңызды рӛл атқарады және бұл күнделікті 

шығармашылықтың ең жақсы үлгісі болуы мүмкін. Бұл тілдің шығармашылығы, ол тәжірибе мен 

оқыту арқылы толық алынбайтындығын кӛрсетеді. Егер тіл толығымен тәжірибеге тәуелді болса, 

бұрын естімеген нәрселерді айту қиын болар еді. Адамның жүйке жүйесі ережелер мен 

лингвистикалық конвенцияларға сезімтал болуы әбден мүмкін, және бірнеше ережелерді білгеннен 

кейін (мысалы, сӛйлемдерде зат есім мен етістік болуы керек), адам ӛзінің түпнұсқа ӛрнектерін жасай 

алады. Қиын жағдайларда шығармашылық мәселелерді анықтау дағдылары арқылы сипат алады және 

ол күнделікті шығармашылыққа айналады.  Шындығында, шығармашылық әр адамның ӛмірінде 

белгілі бір рӛл атқарады. Кейбір ғалымдар күнделікті емес, ерекше немесе бір мәнді шығарма-

шылыққа назарды баса  аударады. Шығармашылық – бұл тұлғаның әлеуеті және күн сайын 

қолданылу керек талант. Шығармашылық бейімделу сияқты кӛрінуі мүмкін және бұл екі нәрсе бір – 

бірімен байланысты. Бірақ, олар бірдей емес. Шығармашылық интеллектпен, инновациямен, 

қиялмен, кӛрегендікпен және денсаулықпен байланысты. Шығармашылық – бұл ерекше және 

тәуелсіз қабілет. Ол кӛптеген нәрселерде, соның ішінде проблемаларды шешуде, бейімделуде, оқуда, 

жеңуде және т.б. рӛл атқарады. Шығармашылық зерттеулер пәнаралық сипатта болады. Мінез-құлық, 

клиникалық, когнитивті, даму, экономикалық, білім беру, эволюциялық, тарихи, ұйымдастыру-

шылық, жеке және әлеуметтік перспектива-ларды қамтиды [5]. 

Peter Langland – Hassan «Creativity» («Шығармашылық») атты ғылыми еңбегінде шығармашылық 

таным үшін қажет «қиялдың» табиғатын жарықтандырушы қазіргі заманғы сана философиясы 

тұрғысынан ең ӛзекті мәселелерге назар аударды. Ол логикалық және логикалық емес (ассоциативті) 

ойлау процестерінің арасындағы түбегейлі айырмашылықты атап ӛту үшін комбинаторлық, 

зерттеушілік және трансформациялық шығармашылық түрлері арасындағы айырмашылықтарды 

атады. Трансформациялық шығармашылықтың кейбір әрекеттері күрделі логикалық процестердің 

нәтижесі болуы мүмкін, ал кейбір зерттеу және комбинаторлық шығармашылықтар қорытындыға 

қатысы жоқ ассоциативті процестерге сүйенуі мүмкін деп қорытындылады. Трансформациялық 

шығармашылық «шығарылатын» және «шығарылмайтын» ойлау процесі арасындағы айырмашылық 

пен шығармашылықтың «түрлері» арасындағы эвристикалық айырмашылықтарға қарағанда күрделі. 

Ол сондай-ақ қиял мен пайымдау арасындағы айырмашылыққа қарағанда басқаша. Мысалы, ол 

суретшілерге ӛздерінің ең маңызды генеративті танымдарын бақылау үшін жаңадан жасалған 

генеративті, логикалық емес шығармашылық таным туралы ойлаудың ықтимал үлгілерін ұсынды. 

Мұндай есептеу құрылымдары – барлық жасанды нейрондық желілер сияқты – олардың ми 

құрылымына негізделген модельдеудің артықшылығы бар және белгілі бір үлгіге сәйкес келетін 

үлгілерді тану және жаңа ӛнімдердің пайда болуы «бақыланбайтын» жолмен қалай жүретінін 

кӛрсетеді. Трансформациялық шығармашылық қабілет біркелкі емес және шығармашылық танымның 

негізгі қабілеттерін дамытуға және нақтылауға айтарлықтай ықпал ететін мінез бен мотивация. Барлық 

тұлғада белгілі бір мағынада трансформациялық шығармашылыққа қажетті когнитивті құралдар бар және 

оларды дамытуға, жетілдіруге және пайдалануға қабілеттілік – бұл мінез мәселесі [6]. 

Шығармашылық психологиясындағы зерттеулер кӛрсеткендей, ішкі мотивациямен жұмыс істеу 

(«ӛзіңіз» үшін бірдеңе жасау) кӛбінесе сыртқы мотивациямен жұмыс жасаудан гӛрі шығармашылық 

нәтиже береді (сыртқы мақсатқа негізделген жұмыс) [7].  

Британдық психолог Tony Buzan визуалды ойлау әдісі ретінде интеллектуалды карталарды (mind 

mapping) ойлап тапты. Tony Buzan ақыл-ой, оқу және ойлау саласы бойынша кӛптеген ғылыми 

еңбектерімен танымал. Білім аушыларға арналған ақпаратты оңай есте сақтауға кӛмектесу үшін 

визуалды ойлау әдісі «ақыл картасын» ұсынды. Ол арқылы білім алушы есте сақтауды жеңілдететін 

форматқа бӛлу арқылы идеяларды бекіту және жаңа нәрселерді үйренуге ынталанады. 

Интеллектуалды карта – бұл адамға құрылым-дауға, есте сақтауға, ұйымдастыруға, жаңа нәрселерді 

үйренуге және миға шабуыл жасауға кӛмектесетін ақпаратты басқарудың визуалды құралы. Ақыл-ой 

картасының кӛмегімен: зерттелетін тақырыптың жалпы кӛрінісін түсіну; есте сақтау және ақпаратты 

түсінуді жақсарту; ақпаратты есте сақтау оңай форматқа біріктіру; ақыл-ойдың бұзылуын азайтыңыз, 

ақпараттың шамадан тыс жүктелуімен күресіңіз; қиялды күшейту және шығармашылық идеялардың 

тууын ынталандыру; жұмыс немесе оқу кезінде зейін мен Зейін деңгейін арттыру; жаңа нәрсені 

үйрену процесін кӛңілді және қызықты ету, осылайша тақырыпқа деген қызығушылықты арттыру; 

күрделі мәселелерді шешу қабілетін жеделдету. 

Шығармашылық ойлауды дамытуда ақыл-ой картасы әдісін қолдану арқылы ми қабілетін тиімді 

пайдалануға болады. Адам миының екі жарты шарының функциялары: сол жағы логика мен тәртіпке, 

фактілерді шығаруға және оларды талдауға жауап береді; оң жағы – вербалды емес ақпаратты 

шығармашылық және қабылдау үшін қабілетті. Тек мәтін түрінде берілген ақпаратты есте сақтау 

қиын, ӛйткені оны оқу кезінде тек сол жақ жарты шар қатысады. Адам суреттермен ойлайды және 

«ақыл-ой картасы» мидағы кескіндерді қалып-тастыруды жеңілдететін қарапайым бағдарлама болып 

саналады. Психикалық карталарда суреттер мен графикалық элементтерді қолдану мидың жұмысын 

үйлестіреді, екі жарты шарды бірден белсендіреді. Ми сол және оң жарты шарлардың құралдарын 

қолдана отырып, жан-жақты жұмыс істей бастағанда, ойлау айқын және құрылымды болады, есте 

сақтау мен шығармашылық ойлау қабілеті жақсарады [8] 

Ғылыми жобалар мен зерттеулер арқылы білім алушылардың ғылыми шығармашылық қабілеті 

дамитындығы белгілі. Шығамашылық ойлауға дағдыландыру барысында білім алушылар мен 

ғылыми жетекшілерінің жіберуі мүмкін бірнеше қателіктерін Т.В. Уткин,  И.С. Бегашев [9] атап 

кӛрсетті. Олар: тақырыпты дұрыс қоймау; сәйкесінше зерттеу жұмысының мақсаты мен міндетін аша 

алмау; ғылыми зерттеу жұмысының нәтижесін түсіндіре алмау; қорытындының сауатсыз 

тұжырымдалуы; қате сілтемелер, әдебиеттердің стандартқа сай емес рәсімделуі.  

Н.К. Чапаев [10] адам дамуының бірнеше тұжырымдамасын атап кӛрсетті. Биологизаторлық 

тұжырымдама – адамның дамуына негізгі факторы ретінде ата-анасынан ген арқылы тұқым 

қуалайтын биологиялық бейімділігін қарастырады. Психологизаторлық тұжырымдама – адамға тән 

белгілі бір психикалық құрылымдардан тұрады. Эпигенетикалық тұжырымдамаларда – дамудың 

негізгі факторлары ретінде сыртқы орта мен әлеуметтік орта қарастырылады. Мұнда әлеуметтік 

ортаны адам дамуының жетекші факторы ретінде қарастырады. Сонымен қатар, ол шығармашалық 

ойлау дағдысының қалыптасуына нақты әсер етуші үш факторды атап кӛрсетті, олар: тұқым 

қуалаушылық, қоршаған орта және тәрбие. Аталған факторлар білім алушының шығармашылық 

ойлау қабілеті мен деңгейіне тікелей әсер етуші жетекші факторлар болып саналады деген 

қорытынды жасады.   

Қытайлық ғалымдар Xinghui Zhao мен Juan Yang [11] «Fostering creative thinking in the family: The 

importance of parenting styles (Отбасындағы шығармашылық ойлауды тәрбиелеу: ата-аналық 

стильдердің маңыздылығы)» атты ғылыми мақаласында баланың шығармашылық ойлау қабілетіне 

отбасының әсерін зерттей отырып, нәтижесінде ата-ана немесе отбасындағы әлеуметтік жағдай 

оқушылардың шығармашылық ойлауын дамытуда маңызды рӛл атқаратындығын кӛрсетті. Зерттеуде 

ата-ананың эмоционалды жылуын ӛлшеу оқушылардың шығармашылық ойлауымен оң байланысты 

екенін анықталды. Ата-анадан бас тарту және шамадан тыс қамқорлық шығармашылық ойлауға теріс 

әсер еткендігін атап кӛрсетті. Мұнда сонымен қатар, әкенің эмоционалдық жылуы анаға қарағанда 

шығармашылық ойлауға оң әсер ететіндігі кӛрсетіледі. Гетерогенділікті талдау нәтижелері ата-

аналық стильдер қыздар-дың, бастауыш сынып оқушыларының және отбасылық жағдайы нашар 

адамдардың шығармашылық ойлауында әсер ететіндігін кӛрсетеді.  

Шығармашылық ойлау дағдыларын қалыптастыруда мұғалімдерден қолдау табудың оң 

тәжірибесі туралы келесі зерттеу нәтижесін  Hongpo Zhang және тағы басқалары [12] ұсынды. Олар 

«Boys benefit more from teacher support: Effects of perceived teacher support on primary students‟ creative 

thinking (Ұлдар мұғалімдердің қолдауынан  кӛбірек пайда кӛреді: мұғалімдердің қолдауы бастауыш 

сынып оқушыларының шығармашылық ойлауына әсері)» атты ғылыми мақаласында бастауыш 

сынып оқушыларының шығармашылық ойлауы арасындағы байланысты және осы бірлестіктер мен 

гендерлік айырмашылықтардың артындағы механизмді зерттеді. Гендерлік фактор, мұғалімнің 

қолдауы мен дивергентті ойлау арасындағы шығармашылық ӛзіндік тиімділіктің делдалдық моделі 

айқындалды. Нәтижесінде мұғалімдерден қолдау табатын ұлдардың шығармашылық ойлауы жоғары 

болып, оқушылардың  шығармашылық ойлауын жақсартуға оң әсер ететіндігін кӛрсетті.  

Rafael Ibán Segundo Marcos және басқалары [13] жүргізген зерттеу нәтижесі «Promoting children‟s 

creative thinking through reading and writing in a cooperative learning classroom (Бірлескен оқу 

сабағында оқу және жазу арқылы балалардың шығармашылық ойлауын дамыту)» ғылыми мақалада 

келтірілді. Зерттеу мақсаты бірлескен оқу мен жазудың шығармашылық ойлау қабілетін 

жетілдірудегі маңызымен байланысты. Мақсат сыныптағы бірлескен оқыту контекстінде 

құрылымдық оқу және жазу сабақтары бағдарламасы арқылы оқушылардың шығармашылық 

ойлауын жақсартуға болатынын анықтау және шығармашылық ойлауды жақсарту мен оқу үлгерімін 

жақсарту арасындағы ықтимал корреляцияны тексеру. Испанияның оңтүстігіндегі бастауыш 

мектептің 65 сынып оқушыларына екі ай бойы зерттеу жүргізілді, олардың жартысы бірлескен оқу 

сыныбында оқу және жазумен айналыс-ты (эксперименттік топ, n=30), ал жартысы бесінші сыныпқа 

арналған стандартты оқу және жазу бағдарламасын алды (бақылау тобы, n=30). Шығармашылық 

ойлау дивергентті ойлау тапсырмасы арқылы бағаланды, ал, орташа балл (GPA) оқу үлгерімінің 

кӛрсеткіші ретінде пайдаланылды. Нәтижелер бақылау тобымен салыстырғанда эксперименттік 

топтағы шығармашылық кӛрсеткіштердің айтарлықтай ӛскенін, сондай-ақ шығармашылық ойлау мен 

оқу үлгерімі арасындағы қалыпты оң корреляцияны кӛрсетті. Бұл нәтижелер мектеп жасындағы 

балаларда бірлесіп оқыту арқылы жүзеге асырылатын оқу және жазу жаттығулары арқылы 

шығармашылық ойлауды (дивергентті ойлау) күшейтуге болады деген идеяға сәйкес келеді. 

Сандық білім беру ойындарының балалардың шығармашылық ойлауына әсерін Zhiyong Xiong, 

Qi Liu және Xinqi Huang [14] «The influence of digital educational games on preschool Children's creative 

thinking» ғылыми мақаласында зерттеді. Ғалымдардың кӛзқарастары бойынша цифрлық білім беру 

ойындары мектеп жасына дейінгі балалардың шығармашылық ойлауын үйретуде үлкен әлеуетке ие. 

Бірақ, цифрлық білім беру ойындарының мектеп жасына дейінгі балалардың шығармашылық 

ойлауына әсері әлі белгісіз. Бұл зерттеуде «ойлау жұмбағы» атты балалардың шығармашылық 

ойлауын үйрету әдісі ретінде арнайы әзірленген. Барлық балаларға осы цифрлық оқыту ойынының 

шығармашылық ойлауға әсерін зерттеу үшін тестке дейінгі және кейінгі дизайнды қолдана отырып, 

сыныпта оқуға шақырылды. Цифрлық тестілеуден бұрын және тестілеуден кейін балалар бес 

кӛрсеткіш бойынша бағаланады: еркін сӛйлеуді бағалау, егжей-тегжейлі бағалау, бастапқы бағалау, 

блокты бағалау және тақырыпты бағалау. Нәтижелер балалардың оқудан кейінгі барлық кӛрсеткіш-

тері айтарлықтай жақсарғанын кӛрсетті және эксперимент бұл цифрлық оқыту ойынының мектеп 

жасына дейінгі балалардың шығармашылық ойлауын тиімді жақсарта алатынын дәлелдеді.  

Түрік ғалымдары Cansu Yildiz бен Tulin Güler Yildiz [15] «Exploring the relationship between 

creative thinking and scientific process skills of preschool children (Мектеп жасына дейінгі балалардың 



Абай атындағы ҚазҰПУ-ң ХАБАРШЫСЫ «Педагогика ғылымдары» сериясы, №1(77), 2023 ж. 

204 

шығармашылық ойлауы мен ғылыми дағдылары арасындағы байланысты зерттеу)» атты ғылыми 

жұмысында мектеп жасына дейінгі балалардың шығармашылық ойлауы мен ғылыми дағдылары 

арасындағы байланысты зерттеді. Зерттеу қорытындылары бойынша  үй жағдайының сапасы, 

мектепке дейінгі білім берудің ұзақтығы, ата-аналардың жынысы мен білім деңгейі, балалардың 

шығармашылық ойлауы мен ғылыми үдеріс дағдылары арасындағы ықтимал байланыстар келтірілді. 

Зерттеу сандық әдістердің бірі болып табылатын корреляциялық зерттеу моделі негізінде жүргізілген. 

Осы зерттеу барысында балалардың шығармашылық ойлауы мен ғылыми процестің дағдыларының 

кӛрсеткіштері арасында орташа оң мағыналы байланыс бар екендігі анықталды. Сонымен қатар, 

жоғары сапалы үй ортасы бар балалардың шығармашылық кӛрсеткіштері жоғары екені анықталды. 

Сондай-ақ, қыздардың еркін сӛйлеу және егжей-тегжейлі кӛрсеткіштері ұлдарға қарағанда жоғары 

екендігі анықталды, ал балалардағы шығармашылық ойлау қабілеттерінің кӛрсеткіштері білім деңгейі 

жоғары әкелері бар балалардың пайдасына ерекшеленді. 

Ғылыми мақалада креативті ойлау дағдыларының негізінде білім алушылардың функционалдық 

сауаттылығын дамыту бойынша шетелдік ғалымдардың зерттеулер нәтижелері талданды. Шетелдік 

ғалымдар ӛз еңбектерінде креативті ойлау деңгейіне, дамытуға әсер етуші факторларды нақты 

анықтауға тырысты. Шетелдік білім берудегі құзыреттілік жүйесі білім алушыларды мектепке дейін, 

мектеп кезеңінде және мектеп бітірген соң, жұмысқа орналасқан кезеңдерде де қолдап отырады. 

Білім алушы немесе маман кез-келген уақытта шешілмеген сұрақтарының жауабы мен әдістемелік 

қолдау ала-алады. Мысалы, Cambridge Life құзыреттілік жүйесі [3; 16] оқушыларды бүкіл оқу 

барысында және болашақ мансабында қолдауға мүмкіндік береді. Қазақстандық білім беру жүйесіде 

мұндай әдістемелік қолдау жүзеге асырылмаған. Оның орнына түрлі біліктілікті арттыру курстары 

мен семинарлар (Қазақстан педагогтерін кәсіби дамыту, ересектерді оқыту, қолданбалы зерттеулер 

және жетекші білім беру тәжірибелерін тарату бойынша "Ӛрлеу" Біліктілікті арттыру ұлттық 

орталығы"; Педагогикалық шеберлік орталығы ; Талап КЕАҚ; «AGZHAN» ғылыми – білім беру 

орталығы, тағы басқа), тренингтер жүргізілуде.  

Қорытынды. Шығармашылық идеялар мен жетістіктер бүкіл әлем бойынша адамзат 

мәдениетінің ӛркендеуіне жол ашты: ғылымда, технологияда, философияда, ӛнерде және гумани-

тарлық ғылымдарда. Креативті ойлау – бұл кездейсоқ идеяларды ұсыну емес бұл кӛбінесе тар және 

қиын жағдайларда адамдарға жақсы нәтижелерге қол жеткізуге кӛмектесетін білім мен тәжірибеге 

негізделген нақты құзыреттілік. Дүние жүзіндегі ұйымдар мен қоғамдар инновацияға және 

туындайтын мәселелерді шешу үшін білім құруға кӛбірек тәуелді және бұл ұжымдық кәсіпорындар 

ретінде инновациялар мен шығармашылық ойлауға ерекше ӛзектілік береді [17]. 

Білім алушылардың кретивті ойлау дағдыларын қалыптастыру жолдары және оған әсер етуші 

факторлар туралы кӛзқарастар шетелдік ғалымдардың еңбектерінде нақты келтірілді.  

Mark A. Runco бойынша шығармашылық интеллектпен, инновациямен, қиялмен, кӛрегендікпен 

және денсаулықпен байланысты және шығармашылық зерттеулер пәнаралық сипатта болады. Міне-

құлық, клиникалық, когнитивті, даму, экономикалық, білім беру, эволюциялық, тарихи, 

ұйымдастырушылық, жеке және әлеуметтік перспективаларды қамтиды [5]; Peter Langland – Hassan 

[6] трансформациялық шығармашылық қабілетіне баса назар аударды.  Ол шығармашылық 

танымның негізгі қабілеттерін дамытуға және нақтылауға айтарлықтай ықпал ететін мінез бен 

мотивация деп атап кӛрсетті. Британдық психолог Tony Buzan [8] визуалды ойлау әдісі ретінде 

интеллектуалды карталарды (mind mapping) ойлап тапты. Шығармашылық ойлауды дамытуда ақыл-

ой картасы әдісін қолдану арқылы ми қабілетін тиімді пайдалануға болады және адам суреттермен 

ойлайды және «ақыл-ой картасы» мидағы кескіндерді қалыптастыруды жеңілдететін қарапайым 

бағдарлама болып саналады деп санады. Т.В. Уткин, И.С. Бегашев [9]  ғылыми жобалар мен 

зерттеулер арқылы білім алушылардың ғылыми шығармашылық қабілетін дамытуға болады және ол 

жерде кемшіліктер орын алмауы тиіс деп санайды. Ал, Н.К. Чапаев [10] адам дамуының бірнеше 

тұжырымдамасын атап кӛрсетті және шығармашалық ойлау дағдысының қалыптасуына нақты әсер 

етуші үш факторды атады. Олар: тұқым қуалаушылық, қоршаған орта және тәрбие. Аталған 

факторлар білім алушының шығармашылық ойлау қабілеті мен деңгейіне тікелей әсер етуші жетекші 

факторлар болып саналады деген қорытынды жасады.  Қытайлық ғалымдар Xinghui Zhao мен Juan 

Yang [11] баланың шығармашылық ойлау қабілетіне отбасының әсерін зерттеп, нәтижесін кӛрсетті. 

Ата-ана немесе отбасындағы әлеуметтік жағдай оқушылардың шығармашылық ойлауын дамытуда 

маңызды рӛл атқаратындығына дәлелдер келтірді. Hongpo Zhang және тағы басқалары [12] шығарма-

шылық ойлау дағдыларын қалыптастыруда мұғалімдерден қолдау табудың оң тәжірибесі туралы 

келесі зерттеу нәтижесін ұсынды. Нәтижесінде мұғалімдерден қолдау табатын ұлдардың 

шығармашылық ойлауы жоғары болып, оқушылардың  шығармашылық ойлауын жақсартуға оң әсер 

ететіндігін кӛрсетті. Rafael Ibán Segundo Marcos және басқалары [13] жүргізген зерттеу нәтижесі 

бірлескен оқу мен жазудың шығармашылық ойлау қабілетін жетілдірудегі маңызымен байланысты. 

Нәтижесі мектеп жасындағы балаларда бірлесіп оқыту арқылы жүзеге асырылатын оқу және жазу 

жаттығулары арқылы шығармашылық ойлауды (дивергентті ойлау) күшейтуге болады деген идеяға 

сәйкес келеді. Zhiyong Xiong, Qi Liu және Xinqi Huang [14] сандық білім беру ойындарының 

балалардың шығармашылық ойлауына әсерін зерттеді. Ғалымдардың кӛзқарастары бойынша 

цифрлық білім беру ойындары мектеп жасына дейінгі балалардың шығармашылық ойлауын үйретуде 

үлкен әлеуетке ие. Түрік ғалымдары Cansu Yildiz бен Tulin Güler Yildiz [15] мектеп жасына дейінгі 

балалардың шығармашылық ойлауы мен ғылыми дағдылары арасындағы байланысты зерттеді,  

зерттеу қорытындылары бойынша үй жағдайының сапасы, мектепке дейінгі білім берудің ұзақтығы, 

ата-аналардың жынысы мен білім деңгейі, балалардың шығармашылық ойлауы мен ғылыми үдеріс 

дағдылары арасындағы ықтимал байланыстар келтірілді. Жоғары сапалы үй ортасы бар балалардың 

шығармашылық кӛрсеткіштері жоғары екені анықталды.  

Шығармашылық ойлауға әсер етуші негізгі және қосымша факторлар қатары жоғарыда 

келтірілді. Басты факторлар: тұқым қуалаушылық, қоршаған орта және тәрбие болса,  отбасының 

әлеуметтік жағдайы, мектептегі жағдай мен мұғалімнің қарым-қатынасы, білім алушылар арасындағы 

білім алу формалары, топтық жұмыстар, оқу мен жазу, сандық технологияларды тиімді пайдалану 

және тағы басқалары қосымша әсер етуші фактор болып саналады. Бұл факторлар білім алушының 

шығармашылық ойлау қабілеті мен деңгейіне негізгі әсер етуші күштер болып табылады.  

